
Verið velkomin á Haustsýningu í Gallerí Ágúst. Sýningin markar upphaf 3ja starfsárs gallerísins og samanstendur af nýjum listaverkum sem unnin eru í ýmsa miðla. Listamannahópurinn er fjölbreyttur og verkin sýna vel þá breidd og ferskleika sem einkennt hefur dagskrá gallerísins. Hér eru á ferðinni ungir sem þroskaðir myndlistarmenn og hafa fjórir þeirra sýnt áður hjá Gallerí Ágúst en nú eru sýnd í fyrsta skipti málverk eftir hinn japanska Hiroyuki Nakamura.  Hiroyuki er ungur málari sem býr og starfar í New York. Á Haustsýningunni á hann tvö málverk, sem eru bæði mjög einkennandi fyrir hans stíl.  Guðrún Kristjánsdóttir sýnir ljósmynd úr Veðurskriftar seríunni en hún hefur einnig gert veggverk fyrir Haustsýninguna sem hún kallar Áminning um von og er unnið út frá Völuspá. Spáir þetta kvæði fyrir um von og að upp muni rísa nýr og betri heimur eftir ragnarök.

Sér hún upp koma 
öðru sinni 
jörð úr ægi 
iðjagræna. 
Falla fossar,
flýgur örn yfir,
sá er á fjalli 
fiska veiðir.

Katrín Elvarsdóttir sýnir ljósmynd sem kallast Vitnið og er myndin ein af mörgum verkum sem hún er að vinna að sem er nokkurs konar framhald af seríunni Margsaga sem Katrín sýndi í Gallerí Ágúst 2008. Steingrímur Eyfjörð hefur unnið málverk fyrir sýninguna sem hann kallar Mandölur og eru formin í verkunum undir áhrifum nálægðar við ófætt barn í móðurkviði.  Einnig sýnir hann verkið Slef yfir dauðum indíána sem samanstendur af ljóslampa og klippimynd. Marta María Jónsdóttir sýnir geómetrísk málverk unnin með akrýl á striga. 

